
ЖАҢАЛЫҚТАР ВЕСТИ

Алматы облысында АЭС 
құрылысына қатысты жария 

талқы өтті
Қонаевта Қазақстанда атом электр стан-

циясы салу турасында қоғамдық талқы-
лау өтті. Қазақстанның Азаматтық Альян-
сы ұйымдастырған кездесуге сарапшылар, 
қоғамдық ұйымдар өкілдері мен Алматы об-
лысының тұрғындары қатысты, деп хабар-
лайды Azattyq Rýhy.

Атом электр станциясын салудағы басты қа-
жеттілік – еліміздегі өзекті электр энергиясына 
тапшылық мәселесін шешу. Аймақ тұрғындары 
пікірталасқа белсенді қатысып, өздерін толған-
дырған қауіпсіздік, экономика, экология мәселе-
леріне қатысты сұрақтарын қойды. 

Тайную плантацию с тремя 
тоннами конопли нашли на озере 

Балхаш
Во время авиаоблета Балхашского райо-

на в рамках оперативно-профилактического 
мероприятия «Қарасора-2024» полицейские 
Алматинской области обнаружили почти три 
тонны высококачественной голландской ко-
нопли, передает агентство Kazinform со ссыл-
кой на Polisia.kz.

Наркоплантация выявлена на одном из остров-
ков озера Балхаш.

-Проведенная экспертиза подтвердила нарко-
тическое происхождение изъятых 6122 кустов 
растений, являющихся голландским каннабисом, 
общим весом 2 тонны 740 кг-отметил начальник 
Алматинского областного департамента поли-
ции Бауржан Аленов.

    Факт культивации подтверждается наличи-
ем четко организованной поливной системы, 
обеспечивающей должный уход. Вместе с тем, 
на территории находился шалаш, в котором най-
дено гладкоствольное оружие с патронами, два 
мешка необходимого удобрения, а также тетрадь 
с записями о поливе и обработке конопли.

Таким образом, полицейскими не допущено 
в незаконный оборот более пятидесяти тысяч 
разовых доз марихуаны, стоимость которых на 
«черном» рынке составляет порядка 300 милли-
онов тенге.

Алматы облысында 120 
мыңға жуық адам декларация 

тапсырмаған
- Елімізде 2024 жылдың 1 қаңтарынан 

бастап жалпыға бірдей декларация тапсы-
рудың үшінші кезеңі басталды. Деклараци-
яны заңды тұлғалардың басшылары, жеке 
кәсіпкерлер, сондай-ақ олардың жұбайлары 
ұсынуға міндетті. Бұл туралы Алматы об-
лысы бойынша Мемлекеттік кірістер депар-
таментінің Өндірістік емес төлемдер басқар-
масының басшысы Олжас Асангелдіұлы 
айтты.-деп хабарлайды KAZINFORM Қонаев 
қаласынан.

Департамент мәліметіне сәйкес, өңірде 361 
мыңнан аса азаматтың тек 67 пайызы, яғни 242 
мың азамат міндетті декларацияны өткізген. Ол-
жас Асангелдіұлы өңірде декларациялауды то-
лық қамту үшін кірістер департаменті 10 мыңнан 
астам түсіндіру жұмыстарын жүргізгенін, алай-
да оған қарамастан бұл жұмыс баяулап тұрғанын 
атап өтті.

-Декларацияны ұсынбағандар үшін әкімшілік 
жауапкершілік қарастырылған. Бірінші рет 
ескерту берілсе, екінші ретінде 15 AEK, толық 
емес мәліметтерді көрсеткені үшін 3 AEK мөл-
шерінде айыппұл салынады, - деді ол.

Тарихи шешімТарихи шешім

ҚОНАЕВ ЖОЛЫ
Бұрынғы Қапшағай қаласы мен Балқаш ауданының орталығы 

Бақанас ауылына дейінгі күре жол ел аузында баяғыдан «Қонаев 
жолы» аталып келеді. Оның қазақ біткеннің ойында жүріп, жүрегін-
де жатталып қалған ғажайып ғұмыр иесі Дінмұхамед Ахметұлы Қо-
наевтың есімімен өте тығыз байланысты екендігін аға буын өкілдері 
болмаса, бүгін жас ұрпақ біле бермейді. Біздің айтпағымыз осы жол-
дың қалай салынғаны туралы болмақ. 

1960 жылдардың басында КСРО Ком-
партиясы Орталық Комитетінің бірінші 
хатшысы Никита Хрущевтің аудандарды 
аймақтарға бөліп, қайта құру саясатына 
байланысты Мәскеу билігі ауыл шару-
ашылығын көтереміз деген сылтаумен 
аудандарды бір-біріне қосып, түсініп бол-
майтын, аласапыран саясат жүргізіп жат-
ты.  «Жақында біздің ауданды Іле неме-
се Жамбыл аудандарының біріне қосады 
екен, ауданның ауыл шаруашылық басқар-
масы Жамбыл аудандық аймақтық басқар-
масына бағынышты болады екен, Балқаш, 
Іле, Жамбыл аудандарының газеттері бірі-
геді екен» деген гу-гу әңгіме ел арасында 
желдей есіп тұрған еді. 

Құсайын Бижановтың Балқаш ауданы-
ның бірінші хатшысы болып тағайында-

луы 1963 жылдың көктемімен тұспа-тұс 
келді. Аудан алдында ұлан-ғайыр міндет-
тер тұрды. Суы мол, жері жетерлік болса 
да, ауданда егін егу кеңінен қолға алын-
бады. Ол өз кезегінде мал шаруашылығы-
ның дамуына да кедергі келтіріп тұрған 
еді. Міне, осы жағдайдан шығу үшін Құ-
сайын Бижанов ерлікке тән қадам жасауы-
на тура келді.

Ол қызметке келісімен ең алдымен 
алда тұрған міндеттерді шешуде бюро мү-
шелерінің пікіріне ұдайы көңіл бөле оты-
рып, ауданның тарихын, елін, жерін оның 
ерекшеліктерін, кешегісін-бүгінгісін, бола-
шағын біліп, болжаудан бастағаны халыққа 
бірден ұнады. Аудан кадрларының жай-
ымен танысып, сыртта жүрген қолынан іс 
келетіндерді іздестіріп, аудан экономика-
сын көтеру үшін жергілікті кадрларды іске 
қосу шарасы да ел көңілінен шықты. 

Бірде ол ақын Балтағұл Бигелдиевтің 
үйінде шай үстінде: «Бәке, сіз Димекеңнің 
әкесімен хабарласып тұрады екенсіз. Сол 
кісінің есіне неге салмайсыз, Димекең 
өзінің ата-бабасы туып-өскен елін неге бір 
көріп қайтпайды? Егер ол кісі келіп көр-
се, барлық мәселе оңтайлы шешілер еді», 
- дейді.  

Бұл әңгімені ары қарай мемлекет және 
қоғам қайраткері Ізбасар Балтағұлұлы  
«Әкем мен Меңліахмет ақсақалдың ара-
сында болған әңгіменің ортасында мен де 
бар едім.

-Меке, Хрущев те өзінің елі Калиновка-
сына барып көмектесіп жатыр ғой. Диме-
кеңе айтыңыз әуелі Құдай, содан кейін тек 
Димекеңнің көмегі болмаса, ел-жұртыңыз-
дың халі ауыр,-деді әкем қинала сөйлеп.

 -Балтағұл, сенде кінә жоқ, айтудай-ақ 
айтып жүрсің, мен де айтқанмын, ендігі 
келгенінде қатты айтам, бір мәнісі болып 
қалар,-деп Меңліахмет ақсақал жылы қабақ 
танытқан еді»,-деп еске алып айтқаны бар.

Осы ел өтініші болар, жоқ әлде өзінің 
әуелден жоспарында болар, 1963 жыл-
дың күзінде Дінмұхамед Ахметұлы қасы-
на Алматы облыстық атқару комитетінің 
төрағасы Жұмахан Балапановты, Қазақ 
КСР Автомобиль жолдары министрі Ле-
онид Борисович Гончаровты ертіп келіп, 
Балқаш ауданын асықпай аралап көреді. 
Димекеңнің бұл сапары жөнінде Жұмахан 
Балапанов өз естелігінде былай дейді:

 -Күз келіп, егін орағы бітіп, облыстың 
қысқы дайындық басталған мерзімі бо-
латын. Дүйсенбі күні қызметте отырға-
нымда Министрлер Кеңесіндегі Димаш 
Ахмедовичтің көмекшісі телефон соғып, 
«Сізді Димекең түстен кейін келіп кетсін 
деп сұрайды», -деді. Мен мұны естігенен 
кейін барлық жұмысты тастап, Димаш 
Ахметовичке барып сәлем бердім. 

Димекең әдеттегідей мейірімді жылы 
шыраймен қарсы алып, «отыр» деп орын-
дықты көрсеткенен кейін, «Мен саған бір 
сыр айтайын деп шақырдым» деп, аз ғана 
езу тартып күлді. «Кеше демалыста ақ-
сақалға (өзінің әкесіне) барып сәлем беріп 
едім. Ол маған өзінің қатты өкпесін біл-
діріп: «Менің көзімнің тірісінде кір жуып, 
кіндік кескен Бақанасқа жол салып бер-

медің-ау балам»,-деді. Меніңше қарияның 
өкпесі орынды ғой деп ойлаймын.

 Балқаш ауданы-республикадағы жолы 
жоқ, шет жатқан аудандардың бірі. Бұған 
алдымен сен екеуміз кінәліміз, осы жұма 
күні сол ауданға барайықшы. Жыл аяғы 
ғой, бюджетің қалай еді? Сен облыс бюд-
жетінің бос қалдығынан бір миллиондай 
ақша тапсаң, осы жылдың қараша айының 
екінші жартысында жолды Гончаровқа 
бастатар едік те, ал келесі жылы респу-
бликаның бюджетіне кіргіземіз ғой»,-деді. 
Мен: «Димаш Ахмедович, бюджетті қа-
рап, сізге жұмыс аяғына дейін хабар бе-
рейін»,-дедім.

-Онда келістік, сенің жауабыңнан кейін 
Гончаровпен сойлесермін,-деді асыл аға.

Мен қызметімен қайтып келіп, об-
лыстың қаржы бөлімінің бастығы Чере-
баевты шақырып алып ақылдастым. Ол 
«Екі-үш сағаттан кейін сізге келіп айтай-
ын, ондай мүмкіндік бюджетте бар»,-деді. 
Сағат төрттен аса Черебаев келіп, бірге 
отырып, есептеп 1 млн. 200 мыңдай сом 
ақша бере алатынымызды Димекеңе ха-
барлап  айттым. Ол кісі рахметін айтып, 
«Онда дайындала бер, бейсенбі күні тағы 
бір хабарласайық»,-деді. 

Бір сағаттан кейін Леонид Гончаров 
хабарласып: «Мен жолдың жобасын жа-
сайтын адамдарды ертең бастап кете бе-
рем. Жобаның аяғын күтпей, жеке-жеке 
блокпен жұмыс істейтін боламыз. Ақша-
ны келесі жұмада аударып бересіз бе?-
деді. Мен: «Ақша айтқан күніңізде дайын 
болады» деп жауап қайтардым.

Бейсенбі күні телефонмен келісіп, 
жұма күні таңертең сағат 8-де облыстық 
атқару комитетінің алдынан Димекеңді 
тосып алатын болдым. Айтқан мерзімде 
Димекең келіп, өзінің машинасына мені 
шақырды да: «Сенің машинаң артымы-
здан жүре берсін»,- деді. Қапшағайдан 
асып, аудан аумағына жақындағанда ал-
дымыздан Балқаш аудандық партия коми-
тетінің бірінші хатшысы Құсайын Бижа-
нов, қасында аудандық атқару комитетінің 
төрағасы Молдажан Қозыбаев және Лео-
нид Гончаров біздерді қарсы алып, келе-
шек жол құрылысының басталатын жерін, 
ары қарай жалғасатын учаскелерді карта-
мен көрсетті. Леонид Гончаров Бақанаста 
2-3 күннен бері жолдың жобасын жасай-

тын мамандардың тобы ауданның жерін 
жақсы білетін адамдарымен қоян-қолтық 
бірігіп, қызу жұмыс істеп жатқанын Ди-
мекеңе баяндап берді.

Жолай Димекең күзде қойларын күй-
екке дайындап, сулы жерді жағалап келіп, 
мекен етіп отырған шопандармен кез-
десіп, олардың қал-жағдайларымен та-
нысып, жұмыстарына жеміс тілейтінін 
айтып қоштасып, кейін осы күнгідей 
жайнап, теп-тегіс болып жатқан асфальт-
талған жолдай емес, ойлы-шұңқырлы, 
шаң-тозаңы қаптап жатқан, көптен ел 
қиындықпен жүріп жүрген жолмен жүріп, 
шаршаңқырап аудан орталығы Бақанас-
қа келдік. Балқаш көліне дейін Іленің қос 
қапталын алып жатқан боз далада бір кез-
дері өркеш-өркеш шағыл құмдар мен жа-
байы аң-құстар және сексеуілден басқа 
көзге ілінер нәрсе көрінбейтін. Мал баққан 
халық қалың тоғай ішінен шықпай, мына 
тұрған Алматыны да көп көрмей өтетін 
тұстары да болған. Өйткені, ол кез алқап 
игерілмеген, жолы салынбаған заман еді. 
Малайсары, Тасмұрын асуларынан өтетін 
жол болмай, өгіз арбамен Алматыға 
Ақкөл, Көктал, Қараой, Құйғаннан апта-
лап, айлап жететін кезең де болған. Дін-
мұхамед Қонаевтың ауданға келіп қайтуы 
бұл процесті жеделдете түсті.

- Дінмұхамед Ахметұлы Қонаевты 
көріп, алғашқылардың бірі болып қо-
лынан алу бақыты маған да бұйырып-
ты,-деп еске алады Бақанас ауылының 
тұрғыны, зейнеткер Иманбек Әбдірахма-
нов Димаш ағаның Балқаш ауданына кел-
ген алғашқы сапары жайында.

-1963 жылдың қазан айының 30-ы 
болатын. Сағат он бір шамасы Балқаш 
аудандық партия комитетінің бірінші 
хатшысы Құсайын Бижанов аппарат қыз-
меткерлерін шақырып алып, Қазақ КСР 
Министрлер Кеңесінің төрағасы Дінмұха-
мед Қонаевтың келетінінен хабардар етті. 
Мен ол кезде аудандық партия комитеті 
хатшысының көмекшісі едім.

Артынан аудан орталығындағы бас-
ты кәсіпорындары мен білім, денсаулық 
сақтау және басқа да мекеме басшыларын 
шақырып, жақсы хабармен таныстырды. 
Оларға мекемелердегі тазалық пен еңбек 
тәртібі жайын қадағалау жұмыстарын пы-
сықтады және жақсылық хабарды уақыт-
ша халыққа жарияламай тұра тұруды 
ескертті.

Асыға күткен уақыт та келіп жетті. 
Сағат кешкі 5-тер шамасында Қазақ КСР 
Министрлер Кеңесінің төрағасы Дінмұ-
хамед Ахметұлы Қонаев аудандық пар-
тия комитеті кеңсесінің алдына келіп 
тоқтады. Ол кісі өте бойшаң екен. Ап-
парат қызметкерлері бәріміз жиналып, 
есік алдында күтіп тұрғанбыз. Біздермен 
қол алысып амандасады деп тіпті де ой-
лаған да жоқпыз. Ұлық болса да қандай 
кішіпейіл десейші. Бұдан артық мәдени-
еттілік болмас. Есікке кіре берісте тұрған 
Қамза Жақыповқа келгенде: «Жігітім, 
сізбен жаңа амандастық қой»,-деді. Сөйт-
сек, Димекең алғашында өндірістік ком-
бинатта болыпты. Аталмыш мекеме осы 
нұсқаушының қамтитын аймағына жа-
татын. Сонда қол алып амандасқан екен. 
Бұрын көрмеген, танымайтын адамды бір 
көргеннен есіне сақтай алатын қабілетіне 
бәріміз таңқалдық. 

Димаш Ахметұлы шамалы уақыт пар-
тия комитетінің бюро және атқару коми-
теті мүшелерімен кездескен соң, Бақа-
настағы өндіріс, сауда және денсаулық 
орындарын аралап көріп, ондағы жұмыс-
шылармен сұхбаттасып, партия комитеті-
не қайта оралды. Кездесуде халықтың 
жылы шырайына разы болғандығын ақ 
пейілінен таныдық. Кешкісін аудандық 
партия комитетінің бюро мүшелері, атқа-
ру комитетінің жауапты қызметкерлері 
мен сол сияқты ауданда көп жылдар қыз-
мет атқарған еңбек ардагерлерімен бас 
қосқан Дінмұхамед Ахметұлы Қонаев 
қатысқан үлкен мәжіліс болды. Олардың 
қандай жұмыс істеп жатқаны және аудан 
экономикасын дамытудың жай-жапсары 
мен халықтың тұрмыстық жағдайын жақ-
сарту бағытында атқарылып жатқан шара-
лары мен алда тұрған міндеттерді мұқият 
тыңдап отырды. 

(Жалғасы 2-бетте)

 Қазақстан Республикасының 
Президенті Қасым-Жомарт Ке-
мелұлы Тоқаев «Біз айтып жүрген 
Әділетті Қазақстанды адал аза-
маттар құрады. Отаныңа, отба-
сына адалдық-парасаттылық пен 
адамгершіліктің белгісі. Адал ең-
бек етіп, адал табыс тапқан адам 
жетістікке жетеді, құрметке ие 
болады. Әр салада адалдық басты 
орында тұрса, әділ қоғам орнай-
ды. Жемқорлыққа жол берілмейді, 
ел мүддесіне сай шешім қабылда-
нады. Жалпы әділетті Қазақстан-
ды құру министрлер мен әкім-
дердің ғана міндеті емес. Оған 
бүкіл қоғам болып жұмылуымыз 
қажет» деген болатын. 

Бүгінгі ортаға салар ойым, өз 
ісін халқы үшін арнап, ауданымы-
зда абыройлы еңбек еткен, адамды, 
оның өмірін мемлекеттің ең жоға-
ры құндылықтары ретінде қорғау 
міндеттерін адал атқарған азамат-
тардың бірі Ұйғыр ауданының про-
куроры болған Қибраев Бауыржан 
Маратбекұлы туралы болмақ. 

16 тамыз күні Қонаев қала-
сында өткен Алматы облысы 
білім саласы қызметкерлерінің 
тамыз кеңесінде облыс әкімі Сұл-
танғазиев Марат Елеусізұлының 
Алғыс хатымен марапатталғанын 
көріп, қатты қуандым. «Жақ-
сының жақсылығын айт, нұры 
тасысын» демекші, жақсы адам 
туралы айту менің ардагер ұстаз 
ретінде парызым деп білемін. 

Қибраев Бауыржан Марат-
бекұлы Ұйғыр аудандық білім 
бөлімінің басшысымен бірлікте 
№1 Шонжы мектеп-лицейінде 
«Прокурордың жас көмекшісі» 

атты клуб құрды. Прокурордың 
ісіне, киген формасына қызыққан 
оқушылар білім мен тәрбие са-
ласында үлкен серпілістерге ие 
болды. Аудандық прокуратура 
ғимаратына «Прокурордың жас 

көмекшілерін» апарып, ішкі жұ-
мыспен таныстырды. Оқушылар-
дың сол ғимаратқа баруы бала 
бойында үлкен жауапкершілік-
ті қалыптастырды. Игі баста-
ма кезінде Алматы облысында 
қызмет істеген, үлкен абыройға 
ие болған прокурор ағамыз Сей-
ітов Өтеген Сейітұлының 100 
жылдығын атап өтумен, Өтеген 
Сейітұлының атындағы арнайы 
сынып ашылуымен және бұрыш 
ұйымдастырылуымен жалғасып, 
үлкен өнегелі шараға айналды. 
Жақында Алматы облысы про-
куратурасының «Бақытты және 
қауіпсіз балалық шақ» жобасы 
аясында Ұйғыр ауданының про-
куратурасы мен аудандық білім 
бөлімі бірлескен «Прокурордың 
жас көмекшісі» клубының мү-
шелеріне Ұйғыр ауданында ор-
наласқан Шарын шатқалы мен 

Ерен тоғайында «Құқықтық 
білім және экотуризм: Жас про-
курорлардың миссиясы» атты 
экскурсия және оқыту семинары 
ұйымдастырылды. Мұны баста-
маның тағы бір көрінісі деп қа-
былдағанымыз жөн.

«Әділетті Қазақстан және 
адал азамат ұғымдары егіз құн-
дылық ретінде әрдайым қатар 

жүруге тиіс.» деген мемлекет 
басшысының сөзі әрбір қазақтың 
ұстанымы болса, алынбайтын қа-
мал жоқ. 

 Бауыржан балам отаншыл, 
білімпаз, еңбекқор, әділ қаси-
етінен танбай Ұйғыр ауданында 
бала тәрбиесіне қосқан өнегелі 
еңбек жолын Еңбекшіқазақ ау-
данында әрі қарай жалғасты-
рады деген сенімдемін. «Адам 
еңбегімен ардақты, мінезімен 
қадірлі». Осындай халыққа адал 
қызмет ететін Бауыржандай аза-
маттар көбейе берсін! Ісі мен 
сөзі бір жерден шығатын Жаңа 
Қазақстанның прокуроры Бауыр-
жан Маратбекұлына ұлтына жа-
нашыр ұрпақ тәрбиелеуде табан-
дылық пен табыстар тілеймін! 

Рая САРТОЛОВА,
 Ұйғыр ауданының ардагер 

әжелер кеңесі төрайымы.  

Жаныңда жүр жақсы адам!Жаныңда жүр жақсы адам!Тарихи шешімТарихи шешім

АДАЛ ЕҢБЕК – АБЫРОЙ БАСТАУЫАДАЛ ЕҢБЕК – АБЫРОЙ БАСТАУЫ
Қай қоғамда да еңбектің маңызы ерекше. Еңбек 

адамды адалдық, табандылық, жауапкершілік сияқты 
қасиеттерге баулып, игілікке жеткізеді. 

Шекара қызметі-елдің қауіпсіздігі Шекара қызметі-елдің қауіпсіздігі 

Айтулы шарада алғаш сөз ұстаған аудан әкімінің 
орынбасары Самат Сатылғанов шекарашыларды 
төл мерекелерімен құттықтады. Мемлекеттік шека-

ра туралы, оның маңызы мен мақсаты туралы ойын 
жеткізе отырып: -Шекараның қауіпсіздігі – мемле-
кетіміздің қауіпсіздігі. Тәуелсіз еліміздің әрбір аза-
матының қауіпсіздігі. Елдің шетінде, желдің өтінде 
жүрген сарбаздардың қызметтерін қырағылықпен 
атқарып, тыныштыққа кепіл болуының маңызы қа-
шан да айрықша мәнге ие. Мемлекетіміздің ұлттық 
қауіпсіздігін қамтамасыз етіп, ұлан-ғайыр еліміздің 
шекарасын қорғауда сіздердің еңбектеріңіз зор. 
Сондықтан сіздерге Отан қорғау жолындағы қиын 
да абыройлы, жауапкершілігі ұшан-теңіз істеріңіз-
ге мол табыс, дендеріңізге саулық, қажымас қай-
рат тілеймін. Еліміз аман, шекарамыз тыныш бол-
сын,-деген ізгі тілегін арнады. Шекарашыларға 
деген ыстық лебізін осылайша жеткізген С. Са-
тылғанов тыныштық сақшыларының бір тобын 
Райымбек ауданы әкімінің «Алғыс хаттарымен» 
марапаттады. Аға сержант Тимур Алексеев, ефрей-
тор Индира Шоғанбаева, ефрейтор Ринад Низамов, 
Жандос Жандеуов, тағы басқа да шекарашылар өз-
деріне бүгінгі мерекеде көрсетілген құрмет үшін 

аудан әкімдігіне жүрек жарды алғыстарын жеткізді. 
Келесі кезекте сөз алған «Нарынқол шекара 

бөлімінің» бастығы, подполковник Айдос Бақыт-
жанұлы шекара шебінің жауынгерлерін төл ме-
рекелерімен құттықтады. Шекара қызметінің жа-
уапкершілігі мен айрықша қырларын, Отанның 
тыныштығын сақтаудағы шекарашылардың қы-
рағылығы мен артылар міндетті абыроймен орын-
даудың маңызы зор екеніне тоқталды. Әріптестері-
не тыныштық күзетіндегі қызметтеріне жетістік, 
денсаулықтарының зор болуын тіледі. Төл мере-
келерінде өздеріне көрсетіліп отырған сый құрмет 
үшін аудан әкіміне, әкімдік ұжымына шекарашы-
лар атынан алғыс айтты. Мереке үстіндегі бір қалт 
еткен сәтте Нарынқол шекара бөлімі бастығының 
орынбасары, әскери майор Нұрдәулет Дайрабаевты 
сөзге тартып, таулы аймақтағы шекара қызметінің 
бүгінгі тынысынан қысқаша ғана хабардар болдық.

- «Нарынқол шекара бөліміне» қарасты 287 
шақырым болатын шекара шебі Қарқара, Аман-
жол, Назарбаев, Қостөбе, Нарынқол шекара бөлім-
дерінің жауынгерлерінің жауапкершілігінде. Бір 
шеті Қырғызстанмен, екінші шеті Қытай Халық 
Республикасымен шектесетін Қазақстан шекарасы 
селкеусіз сергектікті қажет етеді. Бүгінгідей мемле-
кеттер арасындағы саяси ахуал күрделі күйге түсіп 
тұрған шақта қас-қағым сәт қырағылықты талап 
етеді. Елдің тыныштығы, жердің тұтастығы – бей-
біт өмірдің күре тамыры. Шекарашалырға артыла-
тын басты міндет осы. Сондықтан Отан алдындағы 
міндетімізді мүлтіксіз атқаруға мүдделі болуымыз 
қажет,-деп ойын білдірген майорға шекара қыз-
метіндегі абыройларыңыз арта берсін деген лебіз 
білдірдік.

Шекарашылар мерекесін аудандық мәдениет 
үйінің өнерпаздары әсем ән, мың бұралған бимен 
көркемдеді. Мейрамбек Ерболатұлы, Алтынай Са-
пар,  Жанат Нұрлин, Мәдина Бейсенбиева, Рысал-
ды Бағашар сынды күміс көмей, жезтаңдай әншілер 
шырқаған отандық, жауынгерлік рухтағы әндер, 
«Еркенұр» бишілер тобы орындаған «Қазақ биі», 
«Хорезм биі» көрерменнің көңілін көкке ұшырды. 
Тыныштық сақшыларының төл мерекесі осылайша 
зор құрметпен аталып өтілді.

Алина МҰРАТБЕКҚЫЗЫ.
Райымбек ауданы.

Төл мерекелерінде мерейлендіТөл мерекелерінде мерейленді
Шекарашылардың төл мерекесі аудандық Б.Мұқай атындағы мәдениет үйін-

де әдеттегідей лайықты аталып өтілді. Аудан әкімдігі ұйымдастырған айтулы ша-
раға Нарынқол шекара бөлімінің жауынгерлері, ауданның мекемелері мен құзырлы 
орын қызметкерлері, қоғамдық ұйымдардың өкілдері қатысып, мерекенің  мерейін 
асырды. 

ҚОНАЕВ ЖОЛЫ
(Басы 1-бетте)

Жиында келешектегі жол құрылы-
сының жоспары қаралып, Димекең 
жергілікті басшылардың, тәжірибелі 
ақсақалдардың ұсыныстарын тыңдап, 
жоспар жасап жатқан топтарға осы 
құнды ұсыныстарды ескеруді тапсыр-
ды. Жиналыста жол құрылысы қа-
рашаның 15-нен басталатын болып 
бекітілді. 

 Ал, бір күннен кейін, яғни қараша 
айының 2-інде ауданның бірінші хат-
шысы Құсайын Бижанов Дінмұхамед 
Қонаевтың қабылдауында болатын 
болды. Осыған орай, аудандық парт-
ком хатшысы Әниятулла Ахметов, 
Нарша Нұрайдаров, ауатком төраға-
сы Молдажан Қозыбаев, ауыл ша-
руашылық басқармасының бастығы 
Құдайберген Әбдірахманов ақылда-
сып отырып, шұғыл арада көлемді хат 
дайындады. 

Қазақ КСР Министрлер Кеңесіне 
жазылған хатта Балқаш ауданының 
территориялық орналасуы, облыс ор-
талығынан шалғайда жатқаны, әлеу-
меттік жайы, шаруашылық ерекшелік-
тері, қатынас саласының алшақтығы 
мен байланыс қиыншылықтары 
кеңінен қамтылды. Сонымен қатар, 
Балқаш ауданын көршілес жатқан ау-
дандарға қосатын болса, халықтың 
экономикалық және әлеуметтік 
жағдайының қиындай беретіні жа-
зылып, ауданның өз орнында қала бе-
руі сұралды. Бұл сол уақыттағы өте 
күрделі мәселелердің ішіндегі ең бас-
тысы еді.

Хатта аудан орталығынан Алма-
тыға жол қатынасының қиындығы 
айтылып, Іле-Бақанас тас жолын са-
луға көмек көрсету, малшылардың 
балалары үшін бірнеше мектептерде 
орналасқан интернаттарды бір орта-
лыққа шоғырландыру үшін көп қа-
батты мектеп-интернаттың керектігі 
сұралды. Аудан негізінен мал шару-
ашылығымен айналысатын болған-
дықтан малшылардың өтініш-тілек-
терін қамтамасыз ету үшін аудандық 
тұтыну қоғамының ескірген қоймала-
рының талапқа сай еместігі қозғалып, 
өндіріс комбинатының малшыларды 
аралап қызмет көрсетуіндегі авто-
транспорттың жетімсіздігіне жәрдем 
көрсету жайы да ұмыт қалмады.

Д.Қонаевқа жіберілген сол хаттың 
ішінде ауданның экономикасына бір-
ден-бір ықпал жасайтын, суармалы 
егіс танаптарына қол жеткізу үшін 
Құланбасы су қоймасы құрылысын 
бастау да бар еді. Егер Құланбасы су 
қоймасы біткен жағдайда Тасмұрын 
каналы кеңейтіліп, күріш егуге мүм-
кіндіктер туып, ауданның астықты ау-
данға айналатыны, сөйтіп, мемлекетке 
астық өнімдерін тапсыруға қол же-
тетіні, мал өнімдерін молайтуға, жем-
шөп қорының артатыны және шұрай-
лы жайылымдар көлемінің кеңейетіні 
де толық қағаз бетіне түсірілді. Міне, 
осы хатта жазылған мәселелер араға 
көп уақыт салмай үкімет деңгейін-
де қаралып, қараша айының соңын-
да Қазақ КСР Министрлер Кеңесінің 
төрағасы Дінмұхамед Қонаев қол қой-
ған Жарлық Балқаштың бағын ашқан 
тарихи құжатқа айналды. 

Дінмұхамед Ахметұлының тапсыр-
масымен 1963 жылы 30 қарашадағы 
№2109-р қаулысында атап көрсетіл-
ген министрліктер мен мемлекет-
тік комитеттер бірден жұмыстарына 
кірісіп, ең алдымен ұзындығы 131 ки-
лометрлік Іле-Бақанас жол құрылысы 
қолға алынды.  Тас жолды салу респу-
бликадағы ең бір маңдай алды озат 
және техникаға бай «Каздорстрой» 
тресінің №5 жол-құрылыс басқарма-
сына тапсырылды. Сол жылы Брянск 
жол машиналар зауытында алып те-
пловозға ұқсаған жол құрылысы агре-
гатының небәрі үшеуі ғана жасалып 
шыққан-ды. Оның екеуі Украинада, 
ал машинаның №2 деген сериялық 
нөмірі бары Іле-Бақанас трассасында 
сынақтан өткізілді.

Бұл алып техниканың атқаратын 
жұмысы өте ауқымды еді. Асфальт 
төселу алдында трасса бетін бекітетін 
ерітінді жасап, оны топырақпен ара-
ластырып жолға төгіп, соңындағы 4 
тонналық шығырымен нығарлады. 
Бұдан соң жолға төгілген ұсақ құмтас, 
топырақ пен құм бір-бірімен болат-
тай бекіп, кейіннен асфальттың ұзақ 
жылғы төзімділігіне негіз жасады. 

300 аттық қуаты бар «Д-391» мар-
калы бұл «көшпелі зауытта» гидро-
фобтық ерітінділер жасау процесінде 
химиялық құрамалар молынан қолда-
нылды. Алып машинаны игеру ісі ме-
ханик В.Нейман мен машинист И.Ша-
хов сияқты жол құрылысының ежелгі 
саңлақтарына табыс етілді. Сөйтіп, 
Іле-Бақанас трассасында бұрын-соң-
ды болмаған, өндірісте қолданыл-
маған техника тұңғышының бірі өз 
міндетін мінсіз атқаруға кірісіп, жер 
жағдайының қиын болғанына қара-
мастан аусым сайын бір километрге 
жуық жол бетін өңдеп отырды.

131 километрлік трасса салуға 
100-ге жуық автомашина, 50-ге жуық 
бульдозер, 4 элеваторлы грейдер, 5 
скрепер, 3 алып эксковатор, ондаған 
автогрейдерлер, жол нығыздағыш ба-
стырма катоктар, крандар және басқа 
да толып жатқан жол техникалары 
іске қосылды. Жол бойында құрылыс-
шылардың өздері «көшпелі» немесе 
«доңғалақ үстіндегі қала» деп атайтын 
үлкен бір қала орнады. Қала десе қала. 
Айырмашылығы үйлердің орнына ва-
гон-асхана, вагон-клуб, вагон-шебер-
хана, вагон-монша, вагон-кеңсе, ва-
гон-үйлер тұрды. 

Малайсары жоталарын бүйіріне 
тік найзаша барып қадала тірелген 
түзу жол полотнасының ең ұшында 
ұзын «мойнынан» топырақ тасқынын 
атқытқан элеваторлы грейдер бірден 
екі жұмыс атқаруға қауқарлы еді. Ол 
грейдер тәріздес жер қопарады да, қа-
зылған топырақты алуан түрлі элева-
торлы механизмдерімен бабына кел-
тіріп араластырып, қопсытып барып 
ұзын да жалпақ транспортері арқылы 
жол бойына төгеді. Бұл агрегатты ұр-
шықша үйірген Октябрь Бабковтың 
жұмысын көруге жан-жақтан малшы-
лар келіп қызықтап қайтатын.

Малайсарының биік шоқысынан 
өту оңайға соқпады. Қырқаның бір-
неше жеріне динамит қойылып, жа-
рылыс жасалды. Одан әрі жол жотаны 
жыланбауырлап қиғаштап өтіп отыр-
ды. Асудың ең қия деген жерінің тік-
тігі 7-8 градустан  аспайтын көлбеу 
дәрежеге жеткізілді.

Тасмұрынның қиын участогы мен 
Жуанқұм жондарынан өтуде Л.П.Кар-
дашов пен А.В.Шлыков басқарған ме-
ханизаторлар бригадалары уақытпен 
санаспай еңбек етті. Осынау учаскеде 
әрқайсының 140 аттық күші бар онға 
тарта «С-140» және «С-80» маркалы 
тракторлар, грейдерлер, пневмати-
калық жол тегістеуші, толып жатқан 
басқа да жол-құрылыс техникалары 
қатыстырылды. Қиын участоктерге 
көп тер төгуге тура келді. Мәселен, 
Іледен шыққан 34 километр жол по-
лотнасына 113 мың текшеметр топы-
рақ жеткілікті болса, Тасмұрын уча-
стогіндегі 3 километр жолды шығару 
үшін ғана полотноға 100 мың текше-
метр топырақ салынды.

 Малайсары жоталарынан өт-
кен құрылысшылар мен тасмұрын-
дықтар түйіскенде 80 километрлік 
жол әзір болды. Жол ең қиын, сусыма  
құмды жоталардан өтті. Бұдан кейін 
барлық күш-құрал Бақанас аймағына 
көшіріліп, жол Бақанас-Іле бағытында 
салына бастады. Осының нәтижесін-
де жолаушылар бұрынғы жолға қа-
рағанда жаңа трассамен жүргенде жол 
қашықтығы 20 километрге қысқарды. 

Қазақ КСР Министрлер Кеңесінің 
Жарлығымен жол құрылысына қажет-
ті қаражат еш тоқтаусыз беріліп отыр-
ды. Ел арманы болып келген Іле-Бақа-
нас асфальт жолының құрылысы 
Қазақ КСР Компартиясы Орталық 
Комитетінің бірінші хатшысы Дінмұ-
хамед Қонаев пен Балқаш аудандық 
партия комитетінің бірінші хатшы-
сы Құсайын Бижановтың күнделікті 
тікелей басшылығымен екі жылдың 
ішінде аяқталып, пайдалануға беріл-
ді. 1966-1969 жылдары Бақанас-Қара-
ой-Ақши-Аралтөбе-Желтораңғы-Ба-
латопар-Топар-Жиделі-Құйған тас 
жолдары салынса, кейіннен ауданның 
барлық елді мекендері Алматы қала-
сымен тас жол арқылы байланыс жа-
сайтын болды. 

Зарыққан ӘБІЛҚАСЫМҰЛЫ,
Балқаш ауданы мен Қонаев қа-

ласының Құрметті азаматы,
Қазақ журналистикасының 

қайраткері.

Сол алдыңғы есеп алғаннан бер-
гі өмірді қалай өткіздім, не білімге, 
не ақыретке, не дүниеге жарамды 
күніңді өзің өкінбестей қылықпен өт-
кіздің?  Жоқ, болмаса не қылып өткіз-
геніңді өзің де білмей қалыппысың?

Жақсы қартаю әркімнің қолынан 
кале қоймас. Бірақ, осы жастың да 
жақсы жақтары  бар ма? деп қалдым. 
Бұл жаста жастықта кездесе қоймай-
тын шақтар бар екен. Тек, соны мой-
ындап, ісек асыру кажет пе? деп ой-
лаймын.

Мәселен, ұмытшақтық – қойған 
затыңды ұмыту ол кешірімді, оған 
ренжуге болмайды. Ең керекті затың-
ды бармақты басып ұстасаңыз ұмыт-
пайсыз. Ал өмірде болған жаман-
дықты ұмыту ол -  жағымды жағы.

Біртіндеп тісті жоғалту – ас  өмір-
дегі ең керекті дүние емес. Оған 
көңілді төмен түсірудың кажеті жоқ.

Буын ауруы. Жас кезіңде жүгіріп 
жүріп талай іс бітірдің.  Көліктің жоқ 
кезінде жүгіріп жұмысқа бардың, іс 
бітірдің, енді жүгіруге болмайды, 
жай, асықпай жүру қажет шығар. 
Буынды тазартатын түрлі  дәрілер 
бар. Соларды пайдаланып, өмірді те-
рең түсіну қажет болар. Өз ауруың-
ды айтып, әркімді мазалама деген 
шығар.

Шала есту. Естілмейтінді естімей-
ақ қой, әр сөзге араласпай аз сөйлеу, 
яғни, үндемеу қажет болған кез болу 
керек. Аз сөйлеп, көбірек тыңдау қа-
жет.

Беттегі әжім. Ол сенің  өткен 
өмірің, еңбегің, өмірге әкелген бала-
ларың, өмір жолың, істеген еңбегің 
бәрі-бәрі бет-әлпетіңнен көріну ке-
рек. Жып-жылтыр, әжімсіз беттен не 
көрінеді? Жаманға жақсы көзбен қа-
рау. Көздің шала, баяу көруі, адамға 
жақсы көзбен қарау. Яғни, кәрілік – 
өмірге берілген сынақ. Ақылды, мә-
дениетті қария болу да -  өнер.

Көздің көруінің нашарлауы. Қазір-
гі заманда көздің көруіне көмекте-
сетін неше түрлі көзәйнек бар. Соны 

пайдаланып, бұрынғы оқи алмаған 
кітаптарды осы кезде оқуға болады 
екен. Өзім ұстаз болсам да, оқымаған 
кітаптарым өте көп екен. Әсіресе, ше-
тел әдебиеті мені қызықтырған еді, 
бірақ уақыттың жоқтығынан оны оқи 
алмаушы едім. Міне,  сәті түсті. Ұйқы 
аз, уақыт бар. Нобель сыйлығын 
алған Орхан Палуктың «Менің оғаш 
ойларым», «Ақ қала», Әл-Фарабидің 
аудармалары  мені қызықтырды.

Дана Абай  «Байлық пен кедейлік-
ті Құдай жаратқанымен, біреуді бай, 
біреуді кедей еткен құдай емес»,- дей-
ді 28-ші сөзінде.  Ол сөздің астарын-
да адам өз өмірінің қожасы болу ке-
рек деген түсінік жатыр. Яғни, оның 
негізгі еңбекте, білімділікте, ақыл-
дылықта, ұятта, арда дейді. Адамды 
жалқау еткен Құдай емес. Өзі тілеп 
алған ауру. «Еңбек қылмай тапқан 
мал дәулет болмас, қардың суы секіл-
ді тез суалар» - дегендей.

Қазіргі жастарға айтарым оқу да 
еңбек, жастығыңды бағала, жастар 
иманды болса екен деймін.

Иманды сақтау үшін қорықпас 
жүрек, айнымас көңіл керек. Има-
ны бар жасқа ғылым үйір болады. 
Ғылым бар жерде еңбек бар. Адам-
ның адамшылығы байлықта емес. 
Адам  өзіндегі бар қасиетті біреумен 
бөліссе, біреуге  жақсылық жасаса. 
Алдымен Аллаға құлшылық етсе,  
бойындағы бар білімін, қасиетін адам 
үшін жасаса, сонда ғана «Адам»  деп 
айта алар едім.

«Біреу үшін өмір сүрмеймін» де-
ген сөзге қарсылық жасағым келеді. 
Менің алдымда көзін жаңа ашқан, 
қолынан ештеңе келмейтін, өмірлік 
тәжірибесі жоқ балалар жүр. Қалай 
оларға оң-солын, жақсы-жаманын, 
ненің тәтті, ненің ащы екенін, ненің 
шын, ненің өтірік екенін, жалған 
екенін үйретпексің? Менің кім болға-
ным? Мен сол үшін оқыдым ғой. 
Өзімді-өзім оқыттым, өмір тәжіри-
бесін алдым. Мен үшін ең қымбат-
ты біреуге қызмет ету, яғни, жаңағы 

балаларға қызмет етіп, соларды 
оқытып, үйрету маңызды.

Қалған өмірің саған жасалған 
сыйлық. Мен қазір 85 жастамын. 
Бұл өмір аз ба, көп пе, білмеймін. 
Артыма қарасам, біраз жас жа-
саған сияқтымын. Алдымда әлі 
біраз жұмыс бар. Бірақ осы жас-
тың, осы өмірдің өзі Алланың 
маған сыйға  тартқан сыйлығы ма 
деп ойланам.

Мен қазір басқа адаммын. 
Өйткені, өмірдің де  өлшемі бар 
екен. Қазір жаманшылық, біреуге 
ренжу, өкпелеу менде жоқ. Оның 
барлығы артта қалған. Бүгін ой-
лағанымды бүгін істеп, ертеңге 
қалдырмай шешіп тастағым ке-
леді.  Бүгінгі күн  бәрінен қымбат.  
Бәрін кейін  жасаймын деу ол- 
астамшылық. Бір нәрсені тығып, 
ертеңге, келешекке деу де артық. 
Ойлаған ойды ертеңге қалдырмай, 
орындап тастағанға не жетсін! Таза 
киініп, әшекей тағып, иіс суды пай-
даланып, өмірдің жақсы жағын көре 
біліп, жақсы сөз айта білуге не жет-
сін!

Бірақ,  оған жағдай болғанмен, 
өзіңе көңіл бөлетін жағдай жасап 
отыратын, оны түсінетін бала-шаға 
болсашы!

Мен қазір басқа адаммын деудің 
сыры: Мен – Әжемін.  Әженің жүгі 
бәрінен ауыр  деп ойлаймын.

Балам маған: -Қай жасыңыз ең 
қиын кез? – деп сұрақ қойды.

Ең жақын, ең қиын жас-осы өмір 
сүріп отырған жасым. Өйткені, осы 
жастың жүгі ауыр екен. Сен көп нәр-
сені естісең де, естімеуің керек. Көп 
нәрсені көрсең де көрмеуің керек.  
Көп нәрсеге көңілің кетсе де, оны 
істеуіңе болмайды. Көп нәрсені тіпті 
жегің келсе де, жемеуге тура келеді. 
Көп нәрсені айтқың келсе де, айтпа-
уың керек. Себебі,  маған қарап отыр-
ған бала, немере, шөбере бар.

Олардың жас өзгешеліктері 
әртүрлі. Бала, келіндерім 60 жаста, 
немере келіндерім  30-дың ішінде, 
шөбелелер-15-10,5,2 жастағылар. 
Сондықтан,  олардың психологиясы 
әртүрлі, қабылдауы әртүрлі. Біреуіне 
шеше, біреуіне апа, біреуіне әже бо-

лып әртүрлі ақыл айтасың. Балаңмен 
сырласа аласың.  Келіндеріңе келін 
болсаң жағасың, немереңе  тапсыр-
ма бересің, шөберені еркелетесің, 
сүйіп мауқыңды басасың. Осының 
бәрінің тілін тауып, әжелік міндетті 
атқарасың. Сонда ғана үлкен жанұя, 
отбасын сақтап тұрасың. Оған ақыл, 
сабыр, шыдамдылық, мейірім, еңбек 
керек. Ендігі міндет жақсы қартаю ма 
деп ойлаймын. Содан рахаттанамын. 
Содан ләззат алам. Өмірім өтіп жа-
тыр. Адам баласы сонда өзен сияқты 
өмірі бір қалыпты ағады. Гүл сияқты 
еңбегі арқылы жұпар иісін шашады. 
Күн сияқты жарқырайды. Ол адам 
өлімінен де қорықпайды.

Міне, осының барлығы жақсы 
қарялыққа жету үшін әр кездің өз 
әдемілігі бар. Оны мойындай білу қа-
жет.  Жақсы қартаю ол да бір ғылым-
ның түрі ме деп ойлап қалдым. Қар-
тайғанда ең керектісі-кешірімді болу. 
Сондықтан,  «Ақылды қария – ағып 
жатқан дәрия», «Жасымда бейнет бер, 
қартайғанда зейнет бер»  демей ме?  
Осы зейнетке жету де өз қолымызда 
деп ойлаймын.

Қарттықтың  міндеттері: Біреу-
дің  намысына тимей сөйлеу, көптің 
ішінде өзіңді ұстамды көрсету, жүзің 
жарқын, жаның жомарттыққа не 
жетсін, біреудің байлығына сұқтан-
бау, көп алдында оғаш қылық жасап, 

ұятқа қалмау, жаныңда болып жатқан 
жағымсыз,жағымды оқиғалардан ай-

налып кетпеу, өзіңе-өзің сын көз-
бен қарау, намаз, құран оқылған 
жерден тұрып кетпеу, атақты 
адамдай болғың келсе, сол  тура-
лы көп оқу, құрметті адам болғың 
келсе, халық жағында болу, бақыт-
тың кілті – ізгілікте.

Жақсы ниет-шыдамдылық, 
есте сақтау,  алжымау, оғаш қылық 
көрсетпеу, таза жүру, әділ айту, ар-
тық  сөйлемеу, кең пейілді болу.

Бұл-өзіме қойылатын талапта-
рым, жақсы кәріліктің ережелері.

Екінші міндетім – қоғамдық 
жұмыс. Ол менің ойымды дамы-
тып, бұрыңғы жинаған тәжібире, 
білім байлығымды іске асыруға ең 
керекті жұмыс. Мен өзімнің кім 
екенімді, қандай тәжірибем барын 
бағамдап, білім-байлығымды іске 
асыруға ең керекті жұмыс.

Біз, Қарасай ауданының әр 
округінен 12 әже бірігіп, бір ұйым 
болып біріккенбіз. Әрқайсымыз әр 
округтен. Мақсатымыз-жетім-же-
сір болмасын,  оқуға қамтылмаған 
оқушы болмасын, қарттарымыз қа-
раусыз қалмасын. «Мәдениетті Ана – 
мәдениетті ұлт» жобасы бойынша, әр 
түрлі іс-шаралар өткізіп, әр округпен 
танысамыз, ондағы жастармен қо-
ян-қолтық жұмыс жасаймыз. Мектеп-
термен байланыстамыз. Әжелеріміз 
кешегі мектеп директоры, ұстаздар 
жоғарғы білімді, тәжірибесі мол, мә-
дениетті, өз орталарына кұрметті, 
қадірлейтін аналар.

«Жастарды табыстырып, әр 
жанұяны бейбітшілікке шақырып, 
жетім жыламасын, жесір болмасын» 
деп жүріп бұл ісімізді саналы түрде, 
іске асырып жүрген Қарасай аналар 
ұйымын құрып, жұмыс атқарамыз. 
Кейінгі кезде «қоғамға қандай пайда-
лы іс жасасам?» деген ой туды. Сон-
дықтан,  осы күнтізбені шығардым. 
Күнтізбе 360 күнге арналған әр күнін-
де «Оймақтай ой». Менің сырласым 
да, досым да, сыншыл да болған ой-
ларым кәделеріңізге жараса, мен ри-
замын.

Ақылия БЕКБАЙҚЫЗЫ,
Қарасай ауданының 

Аналар алқасы төрайымы.

Замандастарыма айтарымЗамандастарыма айтарым

ӨМІРДІҢ ӘР КЕЗЕҢІ  ЖАМАН ЕМЕС
«Егер де, есті кісілердің қатарында болғың келсе; күні-

не бір мәрте, болмаса жұмасында бір, тым болмағанда ай-
ына бір өзіңнен есеп ал!».

Ойы ұшқыр, қаламы жүйрік, журнали-
стика саласында өзіндің қолтаңбасы бар Т. 
Жалғасбаев баспасөз қызметінде еселі еңбе-
гімен даралана білді. Қалың оқырманның та-
лабы мен талғамына сай ой қозғап, өзі 25 жыл 
бойы еңбек еткен Талғар газеті басылымның 
беделін биіктетуге септігін тигізді. Талғар 
халқының мұң-мұқтажына құлақ түріп, қуа-
ныштарына ортақтаса білді.  

Спортты жаны сүйген жан
1955 жылы Қызылорда облысы Қармақшы 

ауданы «Октябрь» совхозында (қазіргі Иір-
көл) өмірге келген ол мектеп қабырғасында 
жүргенде-ақ басылым беттерінде мақала-
лары жарық көрген. Бала кезінен үйренсем, 
білсем деп тұратын сезімтал, сақ құлақ бала 
мектеп қабырғасын аттамай жатып-ақ шағын 
тақпақтарды бір естігеннен жаттап алып, 
зерек те алғыр бала атанады. 1972 жылы 
Қармақшы ауданындағы №105 мектепті тә-
мамдап ұстаз болуды армандаған бозбала-
ның ойын жан досы Алтай Үсенов өзгертіпті. 
Журналист болуға лайық екенін айтып, Каз-
ГУ-дің журналистика факультетіне түсуге 
кеңес береді. Сол замандағы қалам ұстаған 
әр жасқа арман болған оқу орны Тұрсынбек 
ағамызға да бірден құшағын аша қоймапты. 
Оқуға түсе алмай қара жұмысқа жегілген жас 
жігіт әкесінің өтініші бойынша бас құраған. 
Дәм-тұзы таусылар алдында көзін ашып көр-
ген жалғыз ұлының қызығын көргісі келген 
әкесінің өтінішін жерге тастамаған ол 1974 
жылы ауылдасы Бақытжан есімді арумен отау 
құрады. Отбасын асыру үшін қара жұмыса 
жегілсе де қажымаған қайсар жігіт ауыр ең-
бектің ашы дәмін татады. Қара жұмыс істеп 
жүрсе де қаламын тастамаған ол КазГУ-дің 
журналистика факультетіне түсемін деген ни-
етінен бас тартпаған. Қаламы төселіп, қайра-

ты тасыған жас жігіт араға жеті жыл салып ар-
мандаған оқу орнына еш кедергісіз кіреді. Кіл 
мықтылардың ішінен кімнің мықты екенін 
анықтап отырған қырағы оқытушылар жетін-
ші рет бағын сынаған  үміткердің таланты 
мен мамандығына деген махаббатына күмән 
келтіре алмаған сияқты. Спорт тақырыбында 
қалам тербеуді ғана емес, спортпен шұғылда-
нуды жаны сүйетін бозбала мектеп қабырға-
сында жүріп-ақ қазақ күресінен облыстың 
үш дүркін чемпионы атанған. Жиын-тойлар 
мен байрақты бәсекелерде мен мықтымын 
деген талайлардың жауырынын жер иіскет-
кен. Тіпті қазақ күресінен жаттықтырушы да 
болған, балуан шәкірт те тәрбиелеген, спорт 
шеберлігіне үміткер де болған. Әрине, оны 
өмірге ғашық еткен ғажаптың бірі де осы  
спорт болатын. 

Қайсар әке
1992 жылы аяулы анасы мен құдай қосқан 

жары Бақытжаннан айырылып, тағдырдың 
ауыр сынағына тап болған Тұрсынбек Қо-
жахметұлы үлкен әпкесін қара  тұтып, ши-
еттей бес баласымен Талғарға табан тірейді. 
Қанаты қатпай аналарынан айырылған қам 
көңіл балаларға бір өзі әке де, ана да бола 
білды. Жалғызбасты әкенің жайын айтпаса 
да түсінікті болар. Балаларының жабырқау 
жанарларна күлкі ұялату үшін жанын сал-
дым деген ол: «Ер жігіт бір терінің ішінде 
мың толып, мың солады екен. Орыстың әде-
биет сыншысы Белинский:  «Табиғат мені ит 
болып үруге, қасқыр болып ұлуға жаратып 
еді, өмір мені түлкі болып бұлаңдауға, мы-
сық болып мияулауға мәжбүр етті» дегендей, 
өмірдің ауыр сынағы мені айналып өтпеді. 
Балаларым жетімдік көрмеу үшін оларды 
Талғардағы интернатқа беріп, өзім сол жерде 
тәрбиеші, қазақ тіл-әдебиетінің мұғалімі бо-

лып қызмет істедім. Кез келген пенде көтере 
бермейтін сынақты жастықтың жалынымен, 
балаларыма деген махаббатының арқасын-
да жеңе алдым. Төрт қызыма «шеше тәрби-
есін көрмеген» деген сөзді естіртпеу үшін 
аналарындай ақылшы да қамқор болуға ты-
рыстым. Әкемнен ерте айырылсам да анам 
қайтқанда ғана жетімдіктің не екенін білдім. 
Анам мені жалғызым деп бар тапқанын ау-
зыма тосып келіпті. Оны жетпіске жеткен-
де ғана біліп жатырмын. Шешем тірі болса, 
шіркін-ай, мына әлемнің ең дәмдісін аузына 
тосар едім деп армандаймын. Қамшының са-
бындай қысқа ғұмырда артыма хат қалдыра 
алдым сол ғана менің жұбанышым», – дейді 
ардагер журналист. 1993 жылы Кулпаран Та-
уекелова есімді педагог-ұстаз арумен дәм-тұ-
зы жарасып, екінші рет шаңырақ көтереді. 
Содан бері өмірдің ыстық-суығын бірге көріп 
келе жатқан бақытты жандар сегіз баласынан 
отыз ға жуық немере сүйіп отыр. Балалары-
ның бәрін жоғары оқу орнына түсіріп, ма-
мандық иесі атандырған кейіпкеріміз өзін 
бақытты әке санайды. Өмірге бала әкелген 
әр ата-атаның бар арманы да, тілегі де осы 
шағар. Десе де, өз ата-анасына балалық бо-
рышын өтей алмаған өкінішін де жасырмады. 

Бес кітаптың авторы
Кейіпкеріміз Талғар газетіне дейін түрлі 

басылымдарда жұмыс істеген. Әсіресе спорт-
тық жанрда көп қалам тербеді. Соның нәти-
жесінде 2007 жылы алғашқы «Жұлдыздар 

із тастап ағады» атты кітабы жарық көрді. 
Талғар ауданынан шыққан спорт майтал-
мандары туралы жазылған кітап 2008 жылы 
республикалық Сейдахмет Бердіқұлов атын-
дағы сыйлықтың лауреаты атанды. Талғар 
ауданындағы Ұлы Отан соғысының ардагер-
лері туралы жазылған «Асыл адам айнымас», 
Алаш арыстарының ашылмаған сырын паш 
еткен «Жүректегі иман гүлі» атты зерттеу 
кітабы және ауданымыздың ҰОС, Черно-
быль, тылда еңбек еткен еңбек ардагерлері, 
Ауған соғысы ардагерлері туралы жазылған 
«Бәйтеректер жел өтінде тұрады» атты кіта-
бы-қаламгердің ұзақ жылдық тынымсыз із-
денісінің жемісі. Ал өткен жылы ғана жарық 
көрген талғарлық желтоқсаншылар туралы 
жазылған «Бақытты құлдықтың ақыры» кіта-
бына өз оқырмандары биік бағасын беруде. 
Спорт, әдебиет және музыканы өмірінің мәні 
деп біледі.

Кітап оқу арқылы жан дүниесін 
тазартатын жан

Т. Жалғасбаев-жазушы ғана емес, нағыз 
кітап құмар жан. 13 жасынан кітапқа құ-
ныққан ол бүгінге дейін асыл әдетінен ай-
ныған жоқ. Өзінің айтуынша мыңнан астам 
кітапты парақтаған. Қазақтың, әлемнің клас-
сиктерін оқып, олармен ойша сырласады.  
Кітап оқу арқылы ойын тазартып,  жан дү-
ниесін байытады. Мансап қуып, біреудің жо-
лын кесіп, дүние қоңыз болмауын осы жақсы 
әдетімен байланыстырады.  Осынша кітап 
оқыған жанның кітап жазбауы мүмкін емес 
еді. Себебі мәуелі ағаш қашан да жеміс беріп 
тұрары сөзсіз. Бердібек Соқбақбаев, Тыным-
бай Нұрмағамбетов, Мұхтар Әуезов сынды 
қазақ ұлы классиктерінің ойлы шығармала-
рын ұрпаққа қалдырған құнды жәдігер деп 
санайды. Жетпіске иек артса да қолынан 
қаламын тастамаған ағамыз-әлі күнге дей-
ін Талғар аудандық орталық кітапхананың 
тұрақты оқырманы. Т. Қожахметұлы 2012 
жылы Тағар ауданының құрметті азаматы 
атанды. 2011 жылы спорт министрлігінің 
«Дене тәрбиесі мен спортты дамытуға қосқан 
үлесі үшін» төсбелгісімен, 2015 жылы «Қа-
зақ журналистикасының қайраткері» төсбел-
гісімен марапатталады. Халқы үшін қалам 
тербеген қаламгер еркін ойлы, азат ел ұр-
пақтарының ертеңіне сенеді.   

Зорагүл ӘБДІҚАДЫР. 
Талғар ауданы.

Қалам тербеткен жанҚалам тербеткен жан

ЖУРНАЛИСТИКА САҢЛАҒЫЖУРНАЛИСТИКА САҢЛАҒЫ
Ұлы ақын Абай «Тіл өнері дертпен тең» деген болатын. Қалам ұстаған 

жандар ғана бұл аталы сөздің нарқын түсінері хақ. Бұл туралы Талғар ау-
данының ардагер журналисі Тұрсынбек Жалғасбаев: «Мақала жазар ал-
дында бейне бір толғатқан жас анадай тоқсан толғанамын. Мақаламның 
бас аяғын тап-тұйнақтай етіп жазып болған соң ғана жаным жай тауып, 
арқамды кеңге саламын» деп жан тебіренісін жеткізгені әлі есімде. Әрине, 
бүгінгі әңгімеміздің арқауы Талғар ауданның ардагер журналисі, жазушы 
Тұрсынбек Жалғасбаев болмақ. 

ҰЛЫ АҚЫНҒА ҚҰРМЕТ

МЕРЕКЕГЕ ОРАЙ ӨТКІЗІЛГЕН ЖАРЫС
Қарты бар ауылдың  қазынасы барҚарты бар ауылдың  қазынасы бар

Биыл да бастауыш «Ала-
тау жастары» және бастауыш 
Ардагерлер ұйымының жетек-
шілерінің ұйымдастыруымен 
Жәпек батыр ауылында орна-
ласқан «Алан» спорт клубында 
мектеп оқушылары командала-
ры арасында волейболдан тур-
нир болып өтті.

Турнирдің ашылу салтана-
ты кезінде сөз сөйлеген спорт 
ардагерлері М. Садабаев, Д.Жа-
малбеков, округ әкімінің орын-
басары Б.Қасымбеков қатысушы-
ларды және көрермендерді спорт 
күнімен құттықтап, ойыншы-
ларға сәттіліктерін жолдады. 

 Турнир өте тартысты және тартым-
ды деңгейде өтті. Жартылай финалда 
өз қарсыластарынан ұтылған «Алан» 
спорт клубының «Олимп» командасы 
мен №44 орта мектеп командалары 
өзара үшінші орын үшін таласты. 

Нәтижесінде «Олимп» командасы 
қарсыластарынан басым түсіп, тур-
нирдің ІІІ жүлдегері атанып, қола ме-
дальді иеленді. 

Ал финалдық кездесуде №4 орта 
мектеп командасына есе жіберген  
№ 43 орта мектептің командасы ІІ 
орынға табан тіреді. 

Турнир барысында барлық кездесу-
лерінде қарсыластарынан басым түсіп, 
өте жақсы ойын өрнегін көрсеткен, 
белгілі жаттықтырушы Айбын Ауба-
киров жаттықтыратын №4 орта мек-
тептің командасы финалдық кездесуде 
де жеңіске жетіп, турнирдің жеңімпазы 
атанып, бас жүлдені жеңіп алды.

Сондай-ақ турнир барысында өте 
жақсы ойын көрсеткен Қуанышұлы 
Санжар «Үздік шабуылшы», Бекжанов 
Кенесары «Үздік байланыстырушы», 
Досмахан Жандос «Үздік қорғаушы», 
Көбеген Дархан «Үздік ойыншы» но-
минациялары бойынша арнайы сый-
лықтарға ие болды.

Жеңімпаз және жүлдегер команда-
ларға округ әкімі Жасұлан Оналбаев-
тың арнайы тағайындаған кубоктары 
табыс етілді. Ал ойыншылары медаль-
дармен және мақтау қағаздарымен ма-
рапатталды.

Дәулетбай ЖАМАЛБЕКОВ, 
Ащыбұлақ ауылдық округі ардагер-

лер кеңесінің төрағасы.
Іле ауданы. 

Тамыз айының 18-і-спорт күні. Осы спорт мерекесін  спорт 
алаңдарында  атап өту біздің округ жастары үшін дәстүрге  ай-
налған тұрақты құбылыс десе  болады. 

Ауыл мектептерімен тығыз байланыста. Жастардың сапа-
лы білім, саналы тәрбие алуларына өз үлестерін қосып келе 
жатыр. Ауылда болып жатқан іс-шараларға белсене қаты-
сып, өз тәжірибелерін ортаға салуда. 

Атап айтатын болсақ, Байсерке ауылдық ақсақалдар ұй-
ымының төрағасы Әбдин Хамит, ақсақалдар Отарбаев Кен-
дебай, Баданов Сайран, Бекенов Болат және тағы басқалар. 
Осы жерде Сәндібек Аманбаев ақсақалды ерекше атап өткім 
келіп отыр. Ол кісі-батагөй  ақсақалымыз. Жақында Алматы 
облысы бойынша Кеген ауданы Қарқара жайлауында болған 
«Қымызмұрындық» тойында «Ата жолы ақ бата» атты бата-
гөйлер жарысында жүлдейлі екінші орынды емденді. 

Енді сол ақсақалдың біраз баталарын жолдап отырмыз. 

ЖАС ЖҰБАЙЛАР БАТАСЫ

Шаңырақтарың  биік болсын!
Босағаларың берік,
Керегелерің кең болсын!
Ақ жүзіне келіннің
Ақ жаулығы көрік болсын!
Құдайым қаласа,
Көп ұзамай жерік болсын!
Торсық шекелі ұл туып,
Өздеріңе серік болсын! 

ДАСТАРХАН БАТАСЫ

Бізге тартқан басыңыз,
Дәмді екен асыңыз 
Ұрпақтар боп өзгеше, 
Сыйлы болсын басыңыз!

Домаласын өрге жасыңыз 
Иманды болып тасыңыз.
Көре алмаушы керітартпа 
Құм қапсын дұшпан-қасыңыз.

Құйған қызыл шәйіңіз 
Балдай тәтті майыңыз.
Еселі болып еңбегің 
Бай, қуатты болыңыз.

САПАР БАТАСЫ

Жолыңды Алла қолдасын!
Жаманшылық болмасын.
Серті мен сөзінде тұратын,
Сенімді болсын жолдасың. 

Көрмеген жерді  көріп қайт,
Қайырлы сәлем беріп қайт.
Ырыздығың сыртта жолықсын, 
Оны да түгел теріп қайт.

Айдарыңнан жел есіп, 
Желіп барып, желіп қайт.
Дақ түспей ар мен басыңа
Бақ құсы қонсын  бағыңа .

Сау саламат өзіңмен, 
Кездесейік тағыда!
Ақсақалдар аман боп , 
Ортамызда жүре берсін. 

Құрманғали ӘБЕЙБЕКОВ, 
ақсақалдар алқасының мүшесі. 

Байсерке ауылы. 

Біздің Іле ауданы Байсерке ауылында елге 
сыйлы, берекелі ақсақалдар баршылық. Олар 
ауыл өміріне белсене араласып, жастарға әркез 
ақыл-кеңестерін беріп отырады.

СЫЙЛЫ 
АҚСАҚАЛДАР 
БАРШЫЛЫҚ

Таяуда Боралдай кенттік кітапха-
насында ақын Абай Құнанбайұлы-
ның туған күніне арналған шара өтті. 
Оқырмандар үшін арнайы өткізілген  
бұл кездесу кешіне  Боралдай кенті   
әкімінің орынбасары Айнұр Таңата-
рова және Боралдай кенттік аналар 
кеңесінің мүшелері қатысты. 

Аналар кеңесінің мүшесі Роза Исақызының 
1948 жылы шыққан «Абай» деген кітаппен та-
ныстырды. Кітаптың мұқабасы сарғайған ескі 
кітап екен. 76 жылдық тарихы бар. Абай елінен 
түсірілген суреттер де көрсетілді. Кездесуге қа-
тысқан адамдар ұлы ақынның шыңармаларын 
жатқа оқып, оның тағлымды өмір жолын ой елегі-
нен өткізді. Мұның өзі замана көші алға жылжыса 
да хакім Абайға деген құрметтің әрдайым жоғары 
болатындығын дәлелдегендей.   Аналар кеңесінің 
төрайымы Қаламбаева Мархаба апамыз Абайдың 
150 жылдық тойында кілем фабрикасында арна-
лып жасалған суреті бар кілемшені кітапханаға 
сыйға тартты. 

Шара соңында Абайдың қара сөздері оқылып, 
әндері шырқалды.

Өз тілшімізден.


